
 

        

 

 

 

ᑐᓴᕋᑦᓭᑦ  

ᑐᓴᕐᑕᐅᑲᐱᒋᐊᓖᑦ 

 

ᐳᕙᓕᕆᓐᓈᓗᒃ COVID-19: ᓯᕗᓪᓕᐹᖅ ᓄᓇᕕᒻᒥ ᐅᐃᒪᓇᕐᑐᓄᑦ ᐅᐸᓗᙰᕐᓯᒪᓂᕐᓄᑦ 

ᐊᔪᖀᒋᐊᕐᑏᑦ ᑲᑎᒪᓂᖓ 

ᑰᑦᔪᐊᖅ, ᒫᑦᓯ 18, 2020- ᐊᑦᔨᒌᖕᖏᑐᑦ ᑲᔪᓯᑎᑦᓯᔩᑦ ᓄᓇᕕᒻᒥ ᑲᑎᒪᓚᐅᕐᑐᑦ ᐁᑉᐱᑐᓂ ᒫᑦᓯ 17-ᒥ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓯᕗᓪᓕᐹᒥ ᐃᖏᕐᕋᓯᑎᑦᓯᑎᓪᓗᒍ ᓄᓇᕕᒻᒥ ᓄᓇᓕᓕᒫᓂ ᐅᐃᒪᓇᕐᑐᓄᑦ 

ᐅᐸᓗᙰᕐᓯᒪᓂᕐᓄᑦ ᑲᑎᒪᔨᖏᓐᓂᒃ ᖃᓄᐃᓕᒋᐊᕈᑎᖃᕐᓱᑎᒃ ᐳᕙᓕᕆᓐᓈᓘᑉ COVID-19 ᓇᒧᓕᒫᓕᕐᓂᖓᓄᑦ. 

ᑲᑎᒪᔩᑦ ᐱᓯᒪᔪᑦ ᓄᓇᓕᓐᓂ ᓇᓂᓕᒫᖅ ᐅᖑᒪᑦᓯᓂᕐᓄᑦ ᐱᖁᔭᕐᒥᑦ. ᓄᐃᑕᐅᓯᒪᔪᖅ ᒪᓕᑦᓱᒋᑦ ᒪᓕᒉᑦ 

ᑲᒪᒍᑕᐅᓲᑦ ᓄᓇᓕᓐᓂ ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ ᐊᒻᒪᓗ ᐃᓄᐃᑦ ᓇᐅᓕᒫᑦ 

ᐅᐃᒪᓇᕐᑐᒦᓐᓂᖏᓄᑦ ᑯᐯᒻᒥ. 

ᑲᑎᒪᔩᑦ ᓯᕗᓪᓕᐹᒥ ᑲᑎᒪᓂᕆᓚᐅᕐᑕᖓ ᐃᑉᐱᒍᓱᑦᑎᐅᑎᓗᒋᒃ ᑲᑎᕕᐅᑉ ᐳᓖᓯᖏᑦᑕ ᐊᖓᔪᕐᖄᒪᕆᖓ ᐊᒻᒪᓗ 

ᑲᒪᔨᒻᒪᕆᖓ ᐃᓄᐃᑦ ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ ᔮᓐ-ᐱᐊᕐ ᓚᕈᔅ. ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ 

ᑭᒡᒐᑐᕐᕕᒃ ᑎᓕᔭᐅᓚᐅᕐᑐᖅ ᑲᔪᓯᑎᑦᓯᔨᓪᓚᕆᐅᖁᔭᐅᑦᓱᓂ ᓄᐃᑕᐅᓂᖏᓐᓂᒃ ᐅᐃᒪᓇᕐᑐᖃᓕᕐᐸᑦ ᑲᒪᔨᑦᓭ 

ᖃᓂᒪᓐᓇᐅᑉ ᐃᕐᐸᐸᓪᓕᐊᓂᖓᓄᑦ. Canadian North ᐊᒻᒪᓗ ᐃᓄᐃᑦ ᑎᒻᒥᔫᖏᒃ ᐃᓚᐅᖁᔭᐅᓚᐅᕐᒥᔫᒃ 

ᑕᕝᕗᖓ ᓯᕗᓪᓕᐹᒧᑦ ᑲᑎᒪᓂᕐᒧᑦ ᐃᓱᒪᒋᑦᓱᒍ ᖃᓂᒪᓐᓇᐅᑉ ᓇᓂᓕᒫᓕᕐᓂᖓ ᓯᓚᕐᔪᐊᒥ. 

ᑫᐋᔩᑉ ᐃᓘᓐᓀᓄᑦ ᑲᒪᔨᒻᒪᕆᖓ ᒣᑯ ᑯᐊᑕ, ᑖᓐᓇ ᐱᖁᔭᐅᑉ ᐊᑖᒍᑦ ᐱᔪᓐᓇᓂᖃᕋᒥ ᑌᒣᑦᑐᓄᐊᖓᔪᓄᑦ 

ᖃᓄᐃᓕᒋᐊᕐᑎᐅᒍᓐᓇᓱᓂ ᖃᓂᒪᓐᓇᐅᑉ ᓇᒧᓕᒫᓕᕐᓂᖓᓂᒃ, ᐱᒻᒪᕆᐅᓂᕃᓚᐅᕐᑐᖅ 

ᐃᑲᔪᕐᑎᒌᒍᑕᐅᒋᐊᖃᕐᓂᖓᓂᒃ ᐊᑦᔨᒌᖕᖏᑐᓄᑦ ᐃᓚᒌᑦᑎᑐᓄᑦ ᐊᒻᒪᓗ ᓄᓇᓕᓐᓄᑦ, ᑭᖑᓂᖓᓂ 

ᐃᓚᐅᒋᐊᖃᕐᓂᖏᑦ ᑎᓕᔭᐅᒋᐊᖃᓛᕐᓱᑎᒃ. ᑲᑎᒪᔩᑦ ᓯᕗᓕᕐᑕᐅᔪᑦ ᑫᐋᔩᒧᑦ, ᐊᔪᐃᓐᓇᕈᑎᖃᓕᕐᑐᒧᑦ ᑖᑦᓱᒥᖓ 

ᐊᒻᒪᓗ ᓄᓇᓕᓕᒫᓂ ᐱᓇᓱᐊᖃᑎᖃᕐᓱᓂ ᖁᐱᕐᕈᐊᕈᕐᓂᒃ ᖃᓂᒻᒪᓇᕐᑐᓂᒃ ᐃᕐᐸᑎᑦᓯᑌᓕᓂᕐᒧᑦ.  

ᑲᑎᒪᔩᑦ ᐅᓪᓗᑕᒫᑦ ᑲᑎᒪᐅᑎᖃᖃᑦᑕᓚᖓᔪᑦ ᖃᓄᐃᓕᒋᐊᕈᑎᑦᓴᓂᒃ ᐊᒻᒪᓗ ᑲᔪᓯᑎᑦᓯᖃᑦᑕᓗᑎᒃ 

ᐱᐅᓂᕐᐹᑎᒍᑦ ᐊᑑᑎᑎᑦᓯᐅᑎᑦᓴᓂᒃ ᐳᕙᓕᕆᓐᓈᓗᒻᒧᑦ ᐅᖑᒪᑦᓯᐅᑎᑦᓴᓂᒃ. ᑲᑎᒪᔩᑦ ᑐᕌᒐᖓ ᐊᐅᓚᑦᔦᒋᐊᕐᓂᖅ 

ᐊᒻᒪᓗ ᓯᕗᓂᐊᒍᑦ ᐃᓱᒪᑦᓴᓯᐅᕐᓗᑎᒃ ᑲᔪᓯᑎᑦᓯᒋᐊᕈᑎᑦᓴᓂᒃ ᐊᑐᐃᓐᓇᖃᕈᑎᓂᒃ ᐅᓪᓗᑕᒫᑦ ᖃᓄᐃᓕᕙᓪᓕᐊᔪᑦ 

ᐃᑉᐱᒋᓗᒋᑦ ᐅᖑᒪᔭᐅᓂᖏᓐᓄᑦ ᓄᓇᕕᒻᒥᐅᑦ ᐊᒻᒪᓗ ᖃᓂᒪᓐᓇᐅᑉ ᓇᒧᓕᒫᕐᐸᓕᐊᓂᖓᓄᑦ. ᑲᑎᒪᔨᐊᕈᓰᑦ 

ᓄᐃᑦᓯᓯᒪᓕᕐᑐᑦ ᕿᒥᕐᕈᔭᐅᒋᐊᖃᕐᓂᖏᓐᓂᒃ ᐃᖏᕐᕋᑎᑦᓯᐅᑎᑦᓭᑦ ᑭᖒᒪᓇᖃᑦᑕᓂᐊᕐᑐᑦ ᐆᑦᑑᑎᒋᓗᒋ 

ᐃᓪᓗᖃᕐᑎᓯᓂᖅ, ᖃᕆᑕᐅᔭᓂᒃ ᐊᑐᕈᓐᓇᖃᕐᓂᖅ, ᑐᓴᐅᒪᐅᑎᒍᑎᖃᕐᓂᖅ ᐊᒻᒪᓗ ᐯᕆᑦᓯᕕᒃ.  

ᓄᓇᕕᒻᒥ ᐃᓗᓯᓕᕆᓂᕐᓄᑦ ᑲᑎᒪᔩᑦ ᐳᕐᑐᓂᕐᓴᖏᑦᑕ ᑲᒪᔨᒻᒪᕆᖓ ᒥᓂ ᑯᔦ ᑐᑭᓯᑎᑦᓯᓚᐅᕐᑐᖅ ᐳᕙᓕᕆᓐᓈᓗᒃ 

COVID-19 ᓄᓇᕕᒻᒥ ᓱᓕ ᐱᑕᖃᕐᑐᖃᖕᖏᓂᖓᓂᒃ.  

ᑫᐋᔩᑉ ᑲᒪᔨᒻᒪᕆᖓ ᐃᓄᐃᑦ ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ ᔮᓐ-ᐱᐊᕐ ᓚᕈᔅ ᐅᓪᓗᒥ ᐅᐃᒪᓇᕐᑐᒦᖕᖏᒋᐊᕐᑎᓂᒃ, 

ᑭᓯᐊᓂ ᐃᓕᔨᓯᒪᓕᕐᓂᕋᕐᓱᓂ "ᐅᐃᒪᓇᕐᓯᒍᑕᐅᑉᐸᑦ ᐃᑉᐱᒍᓱᓐᓂᐅᒋᐊᓕᒻᒥᒃ" ᐊᑐᐃᓐᓇᐅᒍᓐᓇᓯᓚᖓᑎᓪᓗᒋᑦ 

ᓄᓇᓕᓕᒫᓂ ᖃᓄᑐᐃᓐᓇᖅ ᖁᐱᕐᕈᐊᕈᐃᑦ ᑎᑭᓐᓂᐅᔭᓕᕐᓂᖏᓐᓂᒃ. ᐅᖃᐅᓰᑦ ᐃᑉᐱᒋᓂᕐᐹᒋᖃᑦᑕᓚᖓᔭᖏᑦ 



ᑲᑎᒪᔩᑦ ᐃᑉᐱᒋᒋᐊᖃᓚᖓᔭᖏᓐᓂᒃ ᑲᒪᒋᒋᐊᕋᔭᕐᓱᒋᑦ ᐅᑯᐊ ᓂᕆᐅᓐᓂᖅ, ᐊᐅᓚᑦᔦᒋᐊᕐᓂᖅ ᐊᒻᒪᓗ 

ᑐᓴᐅᒪᖃᑎᒌᑦᓯᐊᓂᖅ.  

Canadian North ᐊᒻᒪᓗ ᐃᓄᐃᑦ ᑎᒻᒥᔫᖏᑦ ᑲᒪᑦᓯᐊᖃᑦᑕᓚᖓᔪᑦ ᑎᒻᒥᔫᓚᖓᔪᑦ ᑎᒻᒥᔫᒧᑦ ᐃᑎᕐᒪᖔᑕ 

ᐃᒣᑦᑑᒍᑎᒃ ᐃᑎᕐᑎᑕᐅᖃᑦᑕᓚᖓᑎᓇᒋᑦ: 

 ᐅᓪᓗᐃᑦ 14 ᐃᓗᐊᓂ ᑳᓇᑕᐅᑉ ᓯᓚᑖᓃᑦᓯᒪᔪᑦ; 

 ᑲᑎᒪᑦᓯᓯᒪᒻᒪᖔᑕ ᐅᓪᓗᐃᑦ 14 ᐃᓗᐊᓂ ᖃᓂᒪᔪᒥᒃ ᐳᕙᓕᕆᓐᓈᓗᒻᒧᑦ coronavirus COVID-19.  

ᑕᒪᖏᒃ ᑎᒻᒥᔫᖁᑎᓖᒃ ᑐᑭᑖᕐᓯᒪᓕᕇᕐᑑᒃ ᖃᖓᑕᓂᕆᖃᑦᑕᓂᐊᕐᑕᒥᓂᒃ ᐃᑭᓪᓕᑎᕆᓯᒪᓚᖓᓕᕆᐊᖏᒃ, 

ᐱᒋᐊᕐᕕᐅᑎᓗᒍ ᒫᑦᓯ 21. ᑲᑎᒪᔩᑦ ᑐᓴᐅᒪᑎᑦᓯᖃᑦᑕᓚᖓᔪᑦ ᐃᓄᓐᓂᒃ ᐅᓪᓗᑕᒫᑦ ᖃᓄᐃᓕᖓᓕᕐᒪᖔᑕ.   

 

 

 

ᔪᓕᐊᓐ ᕕᐅ-ᐸᑎᑦ  

ᑐᓴᐅᒪᐅᑎᓕᕆᓂᕐᒥᒃ ᐱᓇᓱᑦᑎ  
ᑐᓴᐅᒪᐅᑎᓕᕆᓂᖅ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

P.O. Box 9, ᑰᑦᔪᐊᖅ, ᑯᐯᒃ J0M 1C0 
ᐅᖄᒍᑎᖓ: (819) 964-2961 ext. 2388 

www.krg.ca 

 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

